
1.  ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՍՈՑԻԱԼԱԿԱՆ 
     ՆԵՐԱՌՄԱՆ 2017-2021 ԹՎԱԿԱՆՆԵՐԻ ՀԱՄԱԼԻՐ ԾՐԱԳՐԻՆ ԵՎ
      ԾՐԱԳՐԻ ԻՐԱԿԱՆԱՑՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ 
ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
     ----------------------------------------------------------------------------------------------
1. Հավանություն տալ`
1) Հաշմանդամություն ունեցող անձանց սոցիալական ներառման 2017-2021 թվա​կան​ների համալիր ծրագրին` համաձայն N 1 հավելվածի.
2) Հաշմանդամություն ունեցող անձանց սոցիալական ներառման 2017-2021 թվա​կան​ների համալիր ծրագրի իրականացումն ապահովող միջոցառումների ցանկին` համա​ձայն N 2 հավելվածի:
2. Սույն որոշման N 2 հավելվածի համաձայն պատասխանատու կատարող հանդի​սա​ցող՝ Հայաստանի Հանրապետության հանրապետական գործադիր իշխանու​թյա​ն և տարածքային կառավարման մարմինների ղեկավարներին` 
1) Հաշմանդամություն ունեցող անձանց սոցիալական ներառման 2017-2021 թվա​կան​ների համալիր ծրագրով և ծրագրի իրականացումն ապահովող միջոցառումների ցանկով նախատեսվող միջոցառումների ֆինանսավորման հնարավորության հարցին անդրադառնալ յուրաքանչյուր տարվա` Հաշմանդամություն ունեցող անձանց սոցիալա​կան պաշտպանության տարեկան ծրագրի և Հայաստանի Հանրապետության պետական բյուջեի նախագծի քննարկման ժամանակ.
2) մինչև յուրաքանչյուր տարվան հաջորդող փետրվարի 15-ը Հայաստանի Հանրա​պետության աշխատանքի և սոցիալական հարցերի նախարարին ներկայացնել տեղեկատվություն Հաշմանդամություն ունեցող անձանց սոցիալական ներառման 
2017-2021 թվականների համալիր ծրագրի իրականացման ընթացքի մասին:  
3. Հայաստանի Հանրապետության աշխատանքի և սոցիալական հարցերի նախարարին`                                                                                                                                 

1) համակարգել Հաշմանդամություն ունեցող անձանց սոցիալական ներառման 2017-2021 թվականների համալիր ծրագրով և ծրագրի իրականացումն ապահովող միջոցառումների ցանկով նախատեսված միջոցառումների իրականացումը.
2) մինչև յուրաքանչյուր տարվան հաջորդող մարտի 15-ը Հայաստանի Հանրապե​տու​թյան կառավարություն ներկայացնել տեղեկատվություն Հաշմանդամություն ունեցող անձանց սոցիալական ներառման 2017-2021 թվականների համալիր  ծրագրով և ծրագրի իրականացումն ապահովող միջոցառումների ցանկով նախատեսված միջոցառումների իրականացման ընթացքի մասին.

3) մինչև 2022 թվականի ապրիլի 30-ը Հայաստանի Հանրապետության կառավա​րո​ւթյուն ներկայացնել հաշվետվություն Հաշմանդամություն ունեցող անձանց սոցիալա​կա​ն ներառման 2017-2021 թվականների համալիր  ծրագրի մշտադիտարկման և կատար​ման արդյունքների մասին: 
4. Առաջարկել Հայաստանի Հանրապետության համայնքների ղեկավարներին ցուցա​բերել աջակցություն Հաշմանդամություն ունեցող անձանց սոցիալական ներառ​ման 2017-2021 թվականների համալիր ծրագրի և ծրագրի իրականացումն ապահովող միջո​ցա​ռումների ցանկով նախատեսված միջոցառումների իրականացման աշխատանքներին: 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ



                    
           ԿԱՐԵՆ ԿԱՐԱՊԵՏՅԱՆ

